
BIZKAIKO ALDIZKARI OFIZIALA BAO
2018, apirilak 23. Astelehena77. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Ekonomi eta Lurralde Garapena Sustatzeko Saila

Foru Erabakia, Ezkerralde/Meatzaldeko Parke Teknologikoko campuserako 
sarbidearen trazaturako proiektua behin-behinean onesteko eta errepideen 
arloko araudiaren ondorioetarako informazio publikoaren eta entzunaldiaren 
izapidearen pean jartzeko.

Bizkaiko Foru Aldundiaren 2018ko martxoaren 27ko foru erabaki baten bidez (egune-
ko 25. gaia) hau erabaki zen: 

Lehenengoa: Behin-behinean onestea «Ezkerraldea/Meatzaldea eremuko Parke 
Teknologikoko kanpuserako sarbidearen trazadura proiektua». Lizitazioaren oinarrizko 
aurrekontua, BEZ gabe, bederatzi milioi zortziehun eta hemeretzi mila bostehun eta be-
rrogeita hamairu euro eta hirurogeita zortzi zentimokoa (9.819.553,68 euro) da, eta, % 
21eko BEZ barne, hamaika milioi zortziehun eta laurogeita bat mila seiehun eta berro-
geita hemeretzi euro eta laurogeita hamabost zentimokoa (11.881.659,95 euro). Obrak 
egikaritzeko estimatutako epea hogei (20) hilabetekoa da. Honen oinarria da bidalitako 
onespen txostena, eta hori guztia Administrazio Publikoen Administrazio Prozedura Erki-
dearen urriaren 1eko 39/2015 Legearen 35.1.b) eta 88.6. artikuluetan xedatutakoa betez 
(honi atxiki zaio eranskin bezala).	

Bigarrena: Informazio publikoko eta tokiko erakundeei eta ukitua izan den erakunde 
publikoari zuzenduko zaien entzunaldirako izapidetzea hastea agintzea, Bizkaiko Errepi-
deen martxoaren 24ko 2/2011 Foru Arauari jarraiki.

Hirugarrena: Proiektu hori jendaurrean erakustea hogeita hamar (30) egun baliodu-
neko epean, Bizkaiko Aldizkari Ofizialean argitaratzen den egunaren ondoko lehenengo 
egun baliodunetik zenbatuta, errepidea interes orokorrekotzat jotzea justifikatzen duten 
inguruabarrei dagokienez eta bere diseinuaren planteamendu orokorrari dagokionez 
egokitzat jotako alegazioak eta oharrak aurkeztu ahal izateko.

Laugarrena: Aurretik adierazitako ondorioetarako, Bilboko Ibañez de Bilbao kaleko 
20. zenbakian dauden Ekonomi eta Lurralde Garapena Sustatzeko Foru Sailaren bule-
goetan espedientea erakusgai jartzea, erregistro horretan aurkeztu ahal izango direla-
rik dagozkion alegazioak eta oharrak. Hala ere, Herri Administrazioetako Administrazio 
Prozedura eta kasuan aplikagarri den aldi baterako araudiari buruzko (Herri Adminis-
trazioen Araubide Juridiko eta Administrazio Prozedura Erkideari buruzko azaroaren 
26ko 30/1992 Legearen 38.4. artikuluan) urriaren 1eko 39/2005 Legeko 16.4. artikuluan 
ezarritako lekuetan ere aurkeztu ahal izango dira. Halaber, 39/2015 Legearen 83.2 ar-
tikuluan ezarritakoaren arabera, Ekonomia eta Lurralde Garapenerako Sailaren bulego 
birtualean egon beharko da eskuragarri.

Bosgarrena: Dagokion iragarkia Bizkaiko Aldizkari Ofizialean jartzea.
Seigarrena: Jorratzen ari garen proiektuaren kopia bana bidaltzea Zierbena eta 

Abanto Zierbenako Udalei eta Parque Tecnológico-Teknologi Elkartegia, S.A.-ri, entzu-
naldi izapidetzean jartzeko, udal eta erakunde horiek bi hilabeteko epean aztertzeko, 
proiektuarekin ados dauden edo ez dauden adierazteko, eta egokitzat jotzen dituzten 
alegazioak edo iradokizunak egiteko. Epe hori igaro ondoren horri buruzko oharrik ez 
badago, proposatutakoarekin ados daudela ulertuko da. Hori guztia, erabaki honen oina-
rrietan adierazitako arautegian ezarritakoarekin bat etorriz.

Zazpigarrena: Aurreko akordioen berri eman Azpiegituretarako eta Lurralde Gara-
penerako Zuzendaritza Nagusiari (Azpiegiturak Garatzeko Zuzendaritzaordetza Nagu-
sia), eta Foru Akordio honen berri Zierbena eta Abanto Zierbenako Udalei eta Parque 
Tecnológico-Teknologia Elkartegia, S.A.-ri.

Bilbon, 2018ko apirilaren 10ean.—Ekonomia eta Lurralde Garapena Sustatzeko foru 
diputatua, Imanol Pradales Gil

